                                                  ՀԻՄՆԱՎՈՐՈՒՄ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2026 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆ ԵՎ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2025 ԹՎԱԿԱՆԻ ԴԵԿՏԵՄԲԵՐԻ 25-Ի N 1910-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ, ԻՆՉՊԵՍ ՆԱԵՎ ՀՀ ՏԱՐԱԾՔԱՅԻՆ ԿԱՌԱՎԱՐՄԱՆ ԵՎ ԵՆԹԱԿԱՌՈՒՑՎԱԾՔՆԵՐԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» 
 ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԱԾԻ

1.  Անհրաժեշտությունը
[bookmark: _Hlk135330335]ՀՀ կառավարության «Հայաստանի Հանրապետության 2026 թվականի պետական բյուջեի մասին» Հայաստանի Հանրապետության օրենքում վերաբաշխում, փոփոխություն և լրացումներ,  Հայաստանի Հանրապետության կառավարության 2025 թվականի դեկտեմբերի 25-ի N 1910-Ն որոշման մեջ փոփոխություններ և լրացումներ կատարելու, ինչպես նաև ՀՀ տարածքային կառավարման և ենթակառուցվածքների նախարարությանը գումար հատկացնելու մասին» որոշման նախագծի ընդունումը պայամանավորված է ՀՀ մարզերում առաջնահերթ լուծում պահանջող անհետաձգելի ծրագրերի իրականացումն  ապահովելու անհրաժեշտությամբ: 
2․ Ընթացիկ իրավիճակը և իրավական ակտի ընդունման անհրաժեշտությունը   
[bookmark: _Hlk197439143]Նախագծով առաջարկվում է 1212 ծրագրի 32001 «ՀՀ մարզերում առաջնահերթ լուծում պահանջող անհետաձգելի ծրագրերի իրականացում» միջոցառման ՀՀ կառավարության տողից վերաբաշխել և ՀՀ մարզպետների աշխատակազմերին հատկացնել ընդհանուր 1,302,312․6 հազար դրամ։  ՀՀ Արագածոտնի մարզպետի աշխատակազմին առաջարկվում է հատկացնել  1,499․0 հազար դրամ, ՀՀ Արարատի մարզպետի աշխատակազմին առաջարկվում է հատկացնել 187,939․9 հազար դրամ, ՀՀ Գեղարքունիքի մարզպետի աշխատակազմին՝ 29,970․7 հազար դրամ, ՀՀ Լոռու մարզպետի աշխատակազմին` 625,479․0 հազար դրամ, ՀՀ Կոտայքի մարզպետի աշխատակազմին՝   51,275․0 հազար  դրամ,    ՀՀ  Վայոց ձորի մարզպետի աշխատակազմին` 46,129․6 հազար դրամ և ՀՀ Տավուշի մարզպետի աշխատակազմին՝ 360,019․4 հազար դրամ։
 ՀՀ Արագածոտնի մարզպետի աշխատակազմին առաջարկվում է հատկացնել  1,499․0 հազար դրամ՝ ՀՀ Արագածոտնի մարզպետի աշխատակազմի վարչական շենքի ջեռուցման համակարգի անցկացման, գազամատակարարման գծի կառուցման, դռների, պատուհանների փոխարինման աշխատանքների նախագծանախահաշվային փաստաթղթերի կազմման խորհրդատվական ծառայությունների ձեռքբերման համար։ Ընդ որում նախագծանախահաշվային փաստաթղթերի կազմման խորհրդատվական ծառայությունների ձեռքբերման համար կնքված պայամանգրի ժամկետն արդեն իսկ ավարտվել է, ուստի հրատապության հանգամանքով պայմանավորված ՀՀ Արագածոտնի մարզպետի աշխատակազմի կողմից համապատասխան գնման գործընթացը մեկնարկել է 1,369․0 հազար դրամ արժեքով՝ հիմք ընդունելով  ՀՀ կառավարության 2017 թվականի մայիսի 4-ի թիվ 526-Ն որոշմամբ հաստատված կարգի 21-րդ կետի «դ» պարբերությունը, իսկ նախագծի փորձաքննության համար կնքվել է պայմանագիր «ԱՐԽԻՏԵԿՏ» ՍՊԸ-ի հետ 130․0 հազար դրամ արժեքով (պայմանագիր ՀՀԱՄ-ՀՄԱԾՁԲ-25/55 19․12․2025թ․)։ 
Միաժամանակ տեղեկացնում ենք, որ ՀՀ կառավարության 2025 թվականի դեկտեմբերի 11-ի թիվ 1801-Ն որոշմամբ վերոնշյալ ծրագրի համար արդեն իսկ հատկացված է եղել գումար, որը տեխնիկական պատճառներով հնարավոր չի եղել իրացնել և գումարը վերադարձվել է ՀՀ պետական բյուջե։
ՀՀ Արարատի մարզպետի աշխատակազմին առաջարկվում է հատկացնել  187,939.9 հազ. դրամ, որից 120․000,0 հազար դրամը՝ Վեդի համայնքի Եղեգնավան բնակավայրի մանկապարտեզի կառուցման աշխատանքների իրականացման համար (Վարչապետի հանձնարարական)։ 
21,448․1 հազար դրամը՝ Վերին Դվին համայնքի Լեոնիդ Եդիգարով և Աղալար Չալաբով փողոցների գազաֆիկացման աշխատանքների իրականացման համար (Վարչապետի հանձնարարական)։ Ընդ որում գազաֆիկացման աշխատանքների իրականացման  համար արդեն իսկ կնքվել է պայամանգիր «Պրեմիում Շին»  ՍՊԸ-ի հետ 21,000․0 հազար դրամ արժեքով (պայմանագիր ՀՀԱՄ-ԲՄԱՇՁԲ-2025/3), տեխնիկական հսկողություն համար՝ «Ռիջիդ» ՍՊԸ-ի հետ 280․0 հազար դրամ  արժեքով (պայմանագիր ՀՀԱՄ-ԲՄԽԾՁԲ-2025/3), իսկ հեղինակային հսկողության արժեքը կկազմի 168․1 հազար դրամ։
46,491․8 հազար դրամը՝ Արարատի մարզի Արմաշ բնակավայրի տեխնիկական ջրի ջրատարի և խմոցների կառուցման աշխատանքների իրականացման համար։ Տեխնիկական ջրի ջրատարի և խմոցների կառուցման աշխատանքների իրականացման համար արդեն իսկ կնքվել է պայամանգիր «ՆԱԳՇԻՆ»  ՍՊԸ-ի հետ 45,808․8 հազար դրամ արժեքով (պայմանագիր ՀՀԱՄ-ԲՄԱՇՁԲ-2025/2), տեխնիկական հսկողություն համար՝ «Գրիտիգ» ՍՊԸ-ի հետ 500․0 հազար դրամ  արժեքով (պայմանագիր ՀՀԱՄ-ԲՄԽԾՁԲ-2025/3), իսկ հեղինակային հսկողության արժեքը կկազմի 183․0 հազար դրամ։
          ՀՀ Գեղարքունիքի մարզպետի աշխատակազմին առաջարկվում է հատկացնել 29,970․7 հազ․ դրամ՝ Մարտունի համայնքի Գեղհովիտ բնակավայրի ապակենտրոնացված մաքրման կայանի կառուցման աշխատանքների իրականացման համար։ Հարկ է նշել որ, Գեղհովիտ բնակավայրից իջնող կեղտաջրերը անարգել լցվում են Մարտունի քաղաքի ջրատար առուներ, շրջակա միջավայր կամ Մարտունի գետ, որը հոսում է դեպի Սևանա լիճ։  Այս ամենը ստեղծում է լուրջ բնապահպանական, առողջապահական և սոցիալ-տնտեսական խնդիրներ։ Կեղտաջրերի  արտահոսքը հանգեցնում է ջրային ռեսուրսների աղտոտմանը, հողի որակի վատթարացմանը և կենսաբազմազանության կորստին։ Մաքրման կայանի կառուցումը հնարավորություն կտա կանխել վտանգավոր նյութերի մուտքը բնական միջավայր, ապահովել ջրային էկոհամակարգերի պաշտպանությունը։ Ընդ որում մաքրման կայանի կառուցման աշխատանքների  համար արդեն իսկ կնքվել է պայամանգիր «Արտաշես և Տաթևիկ» ՍՊԸ-ի հետ 29,496․0 հազար դրամ արժեքով (պայմանագիր ԳՄՄՀ-ԳՀԱՇՁԲ-25/18), տեխնիկական հսկողություն համար՝ «Տեխ Քոնթրոլ» ՍՊԸ-ի հետ 299․0 հազար դրամ  արժեքով (պայմանագիր ԳՄՄՀ-ԳՀԽԾՁԲ-25/21), իսկ հեղինակային հսկողության արժեքը կկազմի 175․7 հազար դրամ։
ՀՀ Լոռու մարզպետի աշխատակազմին առաջարկվում է հատկացնել 625,479.0 հազար դրամ, որից 597,939․0 հազ․դրամը՝ Ալավերդի քաղաքի Թումանյան փողոցի քանդված հենապատերի կառուցման, ճանապարհի ասֆալտապատման, կապիտալ վերանորոգման, մայթերի կառուցման, վերականգնման, ճանապարհի կահավորման՝ գծանշումներ, ճանապարհային նշանների տեղադրման, ճաղաշարերի տեղադրման աշխատանքների իրականացման համար։ Հարկ է նշել, որ ՀՀ կառավարության 2025 թվականի հուլիսի 17-ի թիվ 980-Ն որոշմամբ 300,000․0 հազար դրամ է հատկացվել այս ծրագրի 35%-ի իրականացման համար: Աշխատանքները ավարտելու համար անհրաժեշտություն է առաջացել ֆինանսավորելու  ծրագրի մնացած մասը։ 
17,700․0 հազար դրամը՝ ՀՀ Լոռու մարզպետի աշխատակազմի վարչական շենքի սանհանգույցների, պահակակետի, գլխավոր մուտքի և քաղաքացիների սպասարկման սենյակի վերանորոգման նպատակով։ Ընդ որում աշխատանքների կատարման համար արդեն իսկ կնքվել է պայամանգիր «Ռիգ» ՍՊԸ և «Վանռուբին» ՍՊԸ կոնսորցիումի հետ (պայմանագիր ՀՀԼՄ-ԳՀԱՇՁԲ-25/35)։ Հարկ է նշել, որ Լոռու մարզպետի աշխատակազմի վարչական շենքը գտնվում է անմխիթար վիճակում և վերնորոգումը հրատապ է։
9,840․0 հազար դրամ՝ 2025 թվականի փետրվարի 8-ին տեղի ունեցած հրդեհի հետևանքով անօթևան մնացած Ստեփանավան համայնքի Աշոտաբերդ թաղամասի թիվ 8 բազմաբնակարան շենքի 15 շահառուների  վարձակալած բնակարանների վարձավճարները 15.01.2026-15.01.2027թթ. ընկած ժամանակահատվածում փոխհատուցելու համար: Հարկ է նշել, որ ՀՀ կառավարության 2025 թվականի ապրիլի 3-ի թիվ 380-Ն որոշմամբ փոխհատուցվել է նախորդ տարվա 11 ամսվա բնակարանների վարձավճարները, որով ապահովվել է ՀՀ վարչապետի 2025 թվականի փետրվարի 8-ի  N 106-Ա որոշման 2-րդ կետի 1-ին ենթակետով տրված հանձնարարականի կատարումը (կազմակերպել հրդեհի հետևանքների վերացմանն ուղղված միջոցառումներ)։
 ՀՀ Կոտայքի մարզպետի աշխատակազմին առաջարկվում է հատկացնել 51,275․0 հազար դրամ, որից՝ 49,978,2 հազ․ դրամը՝  ՀՀ Կոտայքի մարզի Աբովյան համայնքի Պտղնի բնակավայրի մանկապարտեզի հիմնանորոգման և նոր մասնաշենքի կառուցման աշխատանքների իրականացման համար։ Հարկ է նշել, որ ՀՀ կառավարության 2025 թվականի հուլիսի 17-ի թիվ 980-Ն որոշմամբ 100,000․0 հազար դրամ է հատկացվել այս ծրագրի իրականացման համար: Աշխատանքները ավարտելու համար անհրաժեշտություն է առաջացել ֆինանսավորելու  ծրագրի մնացած մասը։
Միաժամանակ տեղեկացնում ենք, որ սույն մանկապարտեզը ընդգրկված է ՀՀ կառավարության 2024 թվականի հոկտեմբերի 3-ի թիվ 1581-Ն որոշման՝ «մինչև 2026 թվականը կառուցվող, հիմնանորոգվող կամ վերակառուցվող 500 մանկապարտեզ և նախակրթարան» ծրագրում։  
          1,296․8 հազար դրամը՝ ՀՀ հակակոռուպցիոն դատարանի թիվ ՀԿԴ/0031/02/22 քաղաքացիական գործով 2024 թվականի օգոստոսի 30-ին կայացված վճռի հիման վրա ՀՀ հակակոռուպցիոն դատարանի կողմից 2025 թվականի հուլիսի 10-ին տրված թիվ ՀԿԴ/0031/02/22 կատարողական թերթի համաձայն ՀՀ հարկադիր կատարումն ապահովող ծառայության  Կոտայքի մարզային բաժնում հարուցված կատարողական վարույթի  ՀՀ Կոտայքի մարզպետարանից  հօգուտ Ռազմիկ Կնյազի Սարգսյանի՝ որպես աճուրդների և դրա հիման վրա կնքված առուվաճառքի պայմանագրի անվավերության հետևանք 1,235․0 հազար դրամ բռնագանձելու համար։ Կատարողական վարույթի շրջանակում, որպես կատարողական գործողությունների կատարման  ծախս,  անհրաժեշտ է փոխանցել  նաև բռնագանձման  ենթակա գումարի 5 տոկոսը (61.8 հազար դրամ):
ՀՀ Վայոց ձորի մարզպետի աշխատակազմին առաջարկվում է հատկացնել՝ 46,129․6 հազար դրամ՝ ՀՀ Վայոց ձորի մարզպետի աշխատակազմի վարչական շենքի նորոգման համար։ Աշխատանքների իրականացման համար կնքվել է պայամանգիր «Մավշին» ՍՊԸ-ի հետ 45,000․0 հազար դրամ արժեքով (պայմանագիր ՎՁՄ-ԳՀԱՇՁԲ-02/26), տեխնիկական հսկողություն համար՝ «Պռոշաբերդշին» ՍՊԸ-ի հետ 850․0 հազար դրամ  արժեքով և հեղինակային հսկողության համար՝ «Գլոբալ փարթներս գրուպ» ՍՊԸ-ի հետ 279․6 հազար դրամ արժեքով։ Հարկ է նշել, որ Վայոց ձորի մարզպետի աշխատակազմի վարչական շենքը գտնվում է անմխիթար վիճակում և վերնորոգումը հրատապ է։
ՀՀ Տավուշի մարզպետի աշխատակազմին առաջարկվում է հատկացնել՝ 360,019․4 հազար դրամ, որից 221,613․8 հազար դրամ՝ ՀՀ Տավուշի մարզի Իջևան համայնքի Ասլանյան փողոցի նոր ասֆալտապատ հատվածից մինչև Գանձաքար վարչական բնակավայրի սկզբնամասում գտնվող մինչև կամուրջ /ՊԿ0+00-ՊԿ12+55/ ասֆալտապատման աշխատանքների իրականացման համար (պայմանագիր ՀՀՏՄ-ԲՄԱՇՁԲ-25/01)։ Ընդ որում աշխատանքների իրականացման համար արդեն իսկ կնքվել է պայամանգիր «Ծովագյուղի ՃՇՇ» ՍՊԸ-ի հետ 219,298․5 հազար դրամ արժեքով (պայմանագիր ՀՀՏՄ-ԲՄԱՇՁԲ-25/01), տեխնիկական հսկողություն համար՝ 820․0 հազար դրամ (պայմանագիր ՀՀՏՄ-ՀԲՄԽԾՁԲ-26/02), իսկ հեղինակային հսկողության արժեքը կկազմի 1,495․2 հազար դրամ։ 
Նշենք նաև, որ նշյալ աշխատանքների իրականացումը պայմանավորված է ՀՀ վարչապետի համապատասխան հանձնարարակնների կատարման անհրաժեշտությամբ (ՀՀ վարչապետի կողմից 2024 թվականի օգոստոսի 2-3-ին ՀՀ Տավուշի մարզ կատարած այցի շրջանակներում ներկայացված՝ ՀՀ Տավուշի մարզպետի աշխատակազմի 2023 թվականի գործունեության արդյունքների վերաբերյալ N Վ/87-2024 արձանագրության 1.5 կետ (Գանձաքար-Նավուր ճանապարհահատվածի աշխատանքների ավարտով պայմանավորված ՀՀ Տավուշի մարզի Իջևան համայնքի Բլբուլյան-Այգեստան և Այգեստան-Ասլանյան խաչմերուկներում հետագա ծանրաբեռնումներից խուսափելու նպատակով՝ ՀՀ Տավուշի մարզպետ Հայկ Ղալումյանի հետ համատեղ քննարկել դրանց միացնող ճանապարհների ասֆալտապատման հնարավորության հարցը)):
          44,891․9 հազար դրամ՝ Իջևան համայնքի Սարիգյուղ բնակավայրի խմելու ջրի համակարգի կառուցման աշխատանքների իրականացման համար։ Հարկ է նշել, որ ՀՀ կառավարության 2025 թվականի հուլիսի 17-ի թիվ 980-Ն որոշմամբ այս ծրագրի աշխատանքների 70 % իրականացման համար հատկացվել  է 104,747.8 հազար դրամ։ Աշխատանքները ավարտին հասցնելու համար անհրաժեշտություն է առաջացել ֆինանսավորելու  ծրագրի մնացած 30 %-ը։
          60,555․9 հազար դրամ՝ Կիրանց բնակավայրի ոռոգման համակարգի կառուցման աշխատանքների  իրականացման համար։ ՀՀ կառավարության 2025 թվականի հուլիսի 17-ի թիվ 980-Ն որոշմամբ 141,297.1 հազար դրամ է հատկացվել այս ծրագրի իրականացման համար: Աշխատանքները ավարտին հասցնելու համար անհրաժեշտություն է առաջացել ֆինանսավորելու  ծրագրի մնացած մասը։  
          32,957․8 հազար դրամ՝ Կիրանց բնակավայրի խմելու ջրի ջրագծերի կառուցման աշխատանքների իրականացման համար։ ՀՀ կառավարության 2025 թվականի հուլիսի 17-ի թիվ 980-Ն որոշմամբ  այս ծրագրի աշխատանքների 70 % իրականացման համար հատկացվել  է 76,901.6 հազար դրամ: Աշխատանքները ավարտին հասցնելու համար անհրաժեշտություն է առաջացել ֆինանսավորելու  ծրագրի մնացած 30 %-ը։  
          3․ Ակնկալվող արդյունքը
[bookmark: _Hlk175567989]Նախագծի ընդունմամբ կապահովվի ՀՀ Արագածոտնի, Արարատի, Գեղարքունիքի, Լոռու, Կոտայքի, Վայոց ձորի և Տավուշի մարզերում առաջնահերթ լուծում պահանջող, անհետաձգելի (հրատապ) համարվող ծրագրերի իրականացումը:
              4․ Նախագծի մշակման գործընթացում ներգրաված ինստիտուտները և անձինք.

  Նախագիծը մշակվել է ՀՀ տարածքային կառավարման և ենթակառուցվածքների նախարարության կողմից: 
    5․ Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին.
 
Որոշման նախագծի ընդունմամբ Հայաստանի Հանրապետության պետական բյուջեի եկամուտների ու ծախսերի լրացուցիչ նվազեցում չի առաջացնում: 

6. Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին

Որոշման նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա:

          7. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ

Որոշման նախագիծը բխում է Կառավարության 2021-2026թթ. ծրագրի 6․6 կետով սահմանված Տարածքային կառավարման և տեղական ինքնակառավարման դրույթներից: 



